
1 Kommunedelplan for naturmangfald       

1.1 Innleiing/bakgrunn 

Naturmangfald vert definert som den samla variasjonen av liv på jorda, inkludert alle artar (planter, dyr, sopp, 
mikroorganismar), deira genetiske variasjon og økosystema dei lever i. Det omfattar og geologisk mangfald og 
variasjon i landskapstypar. Naturen bidreg til å sikre oss rein luft, reint vatn, mat og medisinar, i tillegg til 
opplevingar, rekreasjon og helsegevinstar. 

Likevel er tapet av naturmangfald i Noreg og resten av verda aukande. I Noreg er 2752 artar og 201 naturtypar 
vurdert som truga. Dei viktigaste grunnane til tap av naturmangfald er menneskeleg aktivitet, overhausting, 
klimaendringar, forureining og spreiing av framande artar. For å nå dei nasjonale målsetjingane om redusert tap 
av naturmangfald, krev det god oversikt over naturverdiane vi har, samt ein kombinasjon av streng 
arealforvaltning, restaurering av øydelagt natur, bekjemping av framande artar, og reduksjon av 
menneskeskapte belastningar.  

Aukra kommune har peikt ut naturmangfald som eit satsingsområde både i kommuneplanen sin samfunnsdel 
2019 - 2030, og i klima- og miljøplan 2030. I kommunal planstrategi for 2024 - 2027 vart det vedteke at 
kommunen skal utarbeide ein kommunedelplan for naturmangfald. Som eit ledd i dette arbeidet har 
kommunen søkt Miljødirektoratet om tilskot gjennom natursats-ordninga, og har fått innvilga 400 000 kroner i 
2026. 

Kommunedelplanen for naturmangfald skal skildre det eksisterande naturmangfaldet i kommunen basert på 
tilgjengelege kjelder, og peike på moglege utfordringar og truslar mot dette naturmangfaldet. Planen skal òg 
innehalde ein handlingsplan for korleis kommunen kan ta vare på og styrkje naturmangfaldet. 

Planprogrammet skildrar korleis kommunen skal utarbeide ein kommunedelplan for naturmangfald. Det skal 
gjere greie for føremålet med planarbeidet, prosess for medverknad, framdriftsplan, og behovet for 
eventuelle utgreiingar. Planprogrammet skal sendast på høyring og leggjast ut til offentleg ettersyn samstundes 
med at det vert varsla oppstart av planarbeidet. Merknadsfrist skal være minst seks veker. Etter utløp av 
merknadsfristen vil innkomne merknader verte vurderte, og planprogrammet fastsett av kommunestyret. 

1.2 Føremålet med planarbeidet 

Det overordna føremålet med kommunedelplan for naturmangfald er å leggje til rette for betre føresetnader 
for å ta vare på naturmangfaldet i kommunen på ein berekraftig måte. Planen skal fungere som eit samla og 
oppdatert kunnskapsgrunnlag om naturmangfaldet i kommunen, og som eit overordna, retningsgjevande verktøy 
for kommunen si areal- og naturforvaltning. Planen skal særleg nyttast som grunnlag i arbeidet med 
kommuneplanen sin arealdel, kommunedelplanar for areal og reguleringsplanar, ved å gi relevant kunnskap og 
faglege føringar. 

Planarbeidet skal samle og systematisere eksisterande kunnskapsgrunnlag om naturmangfaldet i kommunen 
gjennom innhenting av informasjon frå tilgjengelege kjelder, supplert med nye naturkartleggingar i planlagde 
utbyggingsområde. Vidare skal arbeidet bidra til å identifisere kunnskapshol, og slik danne grunnlag for ein 
handlingsdel med aktuelle tiltak for å betre tilhøva for naturtypar, artar og økosystem. Planen skal bidra til å 
setje naturmangfald på dagsorden og skape eigarskap til viktige naturområde i kommunen.  

1.3 Val av plantype, omfang, avgrensing 

Kommunedelplan for  naturmangfald skal utarbeidast som ein tematisk kommunedelplan etter reglane i plan 
og bygningslova kapittel 11, jf. figur 1. Ved å følgje prosesskrava i plan- og bygningslova for kommunedelplanar, 
sikrar ein god medverknad, og god politisk og administrativ forankring. Ved tildeling av midlar gjennom 
Natursats-ordninga stiller Miljødirektoratet og krav om at kommunedelplan vert nytta som plantype. 

Kommunedelplan for naturmangfald er ikkje juridisk bindande for arealbruken i kommunen, men vil vere eit 
viktig kunnskapsgrunnlag for seinare vedtekne, juridisk bindende planer, som til dømes kommuneplanen sin 
arealdel, kommunedelplanar for areal og reguleringsplanar. Planperioden er sett til 12 år, rekna frå det 
tidspunktet planen vert endeleg vedteken av kommunestyret. Dersom det vert behov for revisjonar i løpet av 
planperioden, vil dette verte vurdert i samband med rullering av kommunen sin planstrategi.  

Kommunedelplan for naturmangfald er tenkt å omfatte heile Aukra kommune, jf. figur 2 og 3. Kommunen har eit 
samla areal på om lag 61 km². 
 

 
Figur 1: Dei enkelte fasene i ein kommunedelplan. 
 

 
Figur 2: Aukra kommune i Møre og Romsdal – Figur 3: Aukra kommune, oversiktkart. 

1.4 Organisering 

Prosjektansvarleg: 

Prosjektansvarleg er Rune Skjulsvik, teknisk sjef i Eining for tekniske tenester. Prosjektansvarleg skal støtte 
prosjektleiaren i leiinga av planarbeidet og ta avgjerder i saker som ligg utanfor prosjektleiaren si mynde. 
Prosjektansvarleg har det overordna ansvaret for økonomi, framdrift og resultat. 

Prosjektleiar 

Prosjektleiar og ansvarleg for utarbeiding av kommunedelplan for naturmangfald er Svein Rune Notøy, 
arealplanleggar i Eining for tekniske tenester. I tillegg til å utarbeide saker til formannskapet og kommunestyret 
i dei ulike planfasane, skal prosjektleiaren utarbeide planprogram, varsle oppstart av planarbeidet og sende 
planprogrammet på høyring, utarbeide planforslaget, sende planforslaget til høyring og leggje det ut til 
offentleg ettersyn, samt kunngjere vedtak. 

Prosjektleiar har naturfagleg bakgrunn gjennom si utdanning som gartnar  frå Gjennestad gartnerskole 
(Stokke, 2004), gjennom bachelorgrad i landskapsplanlegging med landskapsarkitektur frå høgskulen i Sogn og 
Fjordane (Sogndal, 2011), samt gjennom årsstudium i geografiske informasjonssystem frå høgskulen i Telemark 
(Bø, 2012). Utdanninga er vurdert til å være relevant for å kunne utarbeide ein kommunedelplan for 
naturmangfald. 

Andre involverte 

Eining for tekniske tenester omfattar fagpersonar innan forureining, landbruk, byggjesak og vatn og avløp. 
Desse vert involvert i planarbeidet ved behov, og vil bidra med gjennomgang og kvalitetssikring av 
plandokumenta, delta i møte der det er relevant, og elles fungere som støtte for prosjektleiaren. 

Politisk  involvering 

I Aukra kommune er det formannskapet som vedtek oppstart av arbeid med kommuneplanar og 
kommunedelplanar, inkludert høyring av planprogram, samt vedtek å leggje eit planforslag ut til høyring og 
offentleg ettersyn. Kommunestyret fastset planprogrammet, og vedtek planforslaget.  

Utval for teknisk, miljø og næring vil bli informert om planarbeidet gjennom orienteringssaker. 

2 Rammer og føringar        
2.1 Internasjonale føringar 

FNs konvensjon om biologisk mangfald (Convention on Biological Diversity) 

Konvensjonen om biologisk mangfald er ein global avtale om bevaring og berekraftig og rettferdig bruk av 
naturmangfald, og oppstod som eit svar på den globale nedgangen i artar og øydelegginga av økosystem. 
Konvensjonen vart vedteken under FNs konferanse om miljø og utvikling i Rio de Janeiro i 1992, og tredde i 
kraft i desember 1993. Noreg var eitt av dei første landa som ratifiserte konvensjonen, og er i dag eitt av 196 
medlemsland. 

Naturavtalen (Kunming-Montreal Global Biodiversity Framework) 

Naturavtalen er ein avtale mellom dei 196 medlemslanda i FN konvensjonen om biologisk mangfald som set 
mål for arbeidet med å stanse tap av natur fram mot 2030 og 2050. Avtalen vart vedteken på det 15. 
partsmøtet i FNs konvensjon om biologisk mangfald (COP15) i desember 2022. Naturavtalen inneheld fire 
langsiktige hovudmål og 23 delmål for å stanse og reversere tapet av naturmangfald. 

FNs bærekraftmål 

FNs berekraftsmål er verdas felles arbeidsplan for å utrydde fattigdom, redusere ulikskap, og stanse 
klimaendringane innan 2030. Noreg har forplikta seg til å arbeide for å nå desse måla. Berekraftsmåla omfattar 
17 mål og 169 delmål, og skal fungere som ei felles global retning for land, næringsliv og sivilsamfunn. Mål 13, 
14 og 15 er særleg relevante for arbeidet med naturmangfald.  

2.2 Nasjonale føringar 

St.meld.nr. 42 (2002-2001). Biologisk mangfald 

Stortingsmeldinga kan sjåast på som den fyrste norske handlingsplanen for biologisk mangfald, og har vore 
viktig for utviklinga av norsk miljøpolitikk. Handlingsplanen la mellom anna grunnlaget for utviklinga av 
naturmangfaldlova og etableringa av Artsdatabanken. 

St.meld.nr. 14 (2015-2016).  Natur for  livet - Norsk handlingsplan for naturmangfold 

Stortingsmeldinga gjer greie for korleis regjeringa sin politikk skal bidra til å ta vare på naturmangfaldet i 
Noreg, og korleis vi skal  bidra til å nå nasjonale og internasjonale mål på området. Regjeringa sin politikk for 
forvaltning av naturmangfaldet i Noreg kan oppsummerast i følgjande hovudpunkt: 

• Ei meir treffsikker naturforvaltning  
• Ei klimatilpassa naturforvaltning 
• Styrking av kommunane si kompetanse om naturmangfold 
• Innsats for trua natur 
• Bevaring av eit representativt utval av norsk natur 
• Kunnskapsbasert forvaltning 
• Skreddarsydde løysingar for dei ulike økosystema 

St.meld.nr 35 (2023-2024). Berekraftig bruk og bevaring av natur – Norsk handlingsplan for naturmangfold 

Meldinga er Noregs nye handlingsplan for natur, og følgjer opp dei globale måla for naturmangfald frå 
naturavtalen som vi var med på å vedta i Montreal i desember 2022.  

Nasjonale forventninger til regional og kommunal planlegging 2023-2027 

Regjeringa legg kvart fjerde år fram nasjonale forventingar til regional og kommunal planlegging for å fremje ei 
berekraftig utvikling i heile landet. Fylkeskommunane og kommunane skal følgje opp dei nasjonale 
forventningane i sine planstrategiar og planar. I denne perioden vil viktige tema i regionale og kommunale 
planar være omsyn til naturmangfald, omstilling til eit klimarobust lågutsleppssamfunn, langsiktige 
arealvurderingar for å minimere tap av natur, og heilheitleg forvaltning av vassressursane. Tematiske 
kommunedelplanar for naturmangfald vert nemnde som eit viktig verkemiddel for å systematisere arbeidet 
med kartlegging og forvaltning av naturmangfaldet i kommunane. 

2.3 Regionale føringar 

Regional planstrategi 2025-2028 

Regional planstrategi er fylkeskommunen sitt overordna plandokument, og skal leggjast fram kvart fjerde år. 
Dokumentet peikar på dei viktigaste utfordringane og moglegheitene for fylket framover, og kva planar som er 
nødvendige for å møte desse. 

Fylkesplan for Møre og Romsdal 2025-2028 

Fylkesplanen er den overordna planen for samfunnsutviklinga i Møre og Romsdal. Planen er ein regional plan 
etter plan- og bygningslova, og skal liggje til grunn for kommunar og regionale statsetatar si verksemd og  
planlegging. Fylkesplan 2025 – 2028 er bygd opp rundt FN sine berekraftmål, og er derfor eit tverrsektorielt 
styringsdokument.  

Fylkesstrategi for miljø, klima og energi 2023-2026 

Fylkesstrategi for miljø, klima og energi skal bidra til å gi retning for samfunnsutviklinga i Møre og Romsdal, og 
følgje opp globale, nasjonale og regionale mål for klimagassutslepp og klimatilpassing, bevaring av 
naturmangfald, og grøn omstilling. Fylkesstrategien er forankra i den regionale planstrategien og fylkesplanen. 

Regional plan for vassforvaltning2022 – 2027 

Regional plan for vassforvaltning 2022–2027 er den overordna regionale planen for forvaltning av elvar, 
innsjøar, grunnvatn og kystvatn i ein vassregion. Planen er utarbeidd etter vassforskrifta (som gjennomfører 
EUs vassdirektiv i norsk rett) og skal sikre at vassførekomstane blir forvalta på ein berekraftig måte.  

2.4 Lokale føringar 

Kommuneplanen sin samfunnsdel – 2019-2030 

Kommuneplanen sin samfunnsdel er det overordna styringsdokumentet til kommunen. Den skal vere 
kommunen sitt strategidokument, og skal legge føringar for korleis kommunen skal møte samfunnsendringane 
i åra som kjem. Den skildrar langsiktige utfordringar, mål, og strategiar for både lokalsamfunnet som heilskap 
og kommunen som organisasjon. 

Planen skal innehalde overordna prioriterte mål for Aukra, og dannar grunnlaget for kommunen sin fireårige 
handlingsplan, samt budsjett og økonomiplan. Klima, miljø og berekraftig naturforvaltning er sentrale 
satsingsområde. Arbeid med rullering av kommuneplanens samfunnsdel vart starta opp i april 2026, og 
sluttgodkjenning av planen er planlagt til januar/februar 2027. 

Kommuneplanen sin arealdel 2016 – 2028 

Kommuneplanen sin arealdel skal fastsetje hovudtrekka i arealdisponeringa, samt rammer og vilkår for kva nye tiltak 
og ny arealbruk som kan setjast i verk. Han skal og synleggjere kva viktige omsyn som må takast vare på ved 
disponering av areala. 

Kommuneplanen sin arealdel skal omfatte plankart, føresegner, planomtale og konsekvensutgreiing, der det går 
fram korleis nasjonale mål og retningsliner, samt overordna planar for arealbruk er ivaretekne. Det er planlagt 
oppstart av arbeidet med rullering av kommuneplanen sin arealdel i 2027. 

Klima og miljøplan 2030 

Aukra kommune sin klima- og miljøplan skal peike ut retninga for korleis kommunen kan nærme seg dei 
nasjonale klima- og miljømåla og berekraftsmåla som Noreg har forplikta seg til. For å nå hovudmåla er det 
formulert seks overordna mål – visjonar - slik vil vi ha det. Desse visjonane for Aukra kommune er knytt til 
satsingsområda i kommuneplanen sin samfunnsdel: Haldningsskapande arbeid - Klimatilpassing – Energibruk i 
kommunale bygg - Miljøvennleg transport - Forbruk og avfall - Berekraftig naturforvalting og biologisk 
mangfald. Til visjonane er det tilhøyrande strategiar og tiltak -  slik gjer vi det. 

Interkommunal sjøarealplan for Aukra og Hustadvika kommuner 

Aukra og Hustadvika kommunar har utarbeidd ein felles plan for bruk og vern av sjøområda for perioden 2025 
– 2033.  Planen skal leggje til rette for ein felles, økosystembasert forvaltningspraksis i planområdet. Det er lagt 
særleg vekt på å tilpasse bruk og vern slik at ein kan oppnå ein berekraftig sameksistens mellom havbruk, 

fiskeri, villfisk og andre viltlevande organismar i sjøen. I tillegg skal planen fremje god sameksistens mellom 
miljø- og friluftsinteresser, naturverdiar og turisme.  Planen omfattar eit plankart for kvar av kommunane, samt 
felles planomtale, konsekvensutgreiing, og føresegner og retningsliner.  

Planstrategi 2024-2027 

Kommunens planstrategi drøftar og prioriterer planbehova i kommunen for den komande perioden, og skal 
rullerast i samband med kvar kommunestyreperiode. For å bidra til å følgje opp regjeringa sine forventingar 
om bevaring av naturmangfald, er det vedteke at kommunen skal utarbeide kommunedelplan for 
naturmangfald i 2026. 

Hovudplan for vassforsyning 2018-2022 

Føremålet med hovudplan for vassforsyning er å sikre at befolkning og næringsliv har sikker leveranse av nok 
vatn og godt vatn. 

Hovudplan for avløp 2022-2027 

Føremålet med hovudplan for avløp er å leggje til rette for gode løysingar for oppsamling, transport, reinsing 
og utslepp av avløpsvatn i Aukra kommune. Dei langsiktige måla for avløpssektoren skal vurderast opp mot 
status i dag, og fungere som grunnlag for å fastsette framtidige tiltak. 

2.5 Sentralt lovverk 
Plan- og bygningsloven 

Naturmangfoldloven 

Forurensingsloven 

Jordlova 

Skogbrukslova 

Vannressursloven 

Viltloven 

Lakse- og Innlandsfiskeloven 

Kulturminnelova  

Forskrift om vannforsyning og drikkevann (drikkevannsforskriften) 

Forskrift om rammer for vannforvaltningen (vannforskriften) 

2.6 Anna 

Norsk rødliste for arter 2021 

Norsk rødliste for arter er ei oversikt over artar som har risiko for å døy ut frå Noreg. I norsk rødliste for arter 
2021, er 2752 artar klassifiserte som truga, fordelte på kategoriane «kritisk truet (CR)», «Sterkt truet (EN)», 
«sårbar (VU)» og «nær truet (NT)». I tillegg finst kategoriane «Regionalt utdødd (RE)» og «Datamangel (DD)». 
Artsdatabanken utarbeider lista i samarbeid med fagekspertar frå ulike vitskaplege institusjonar. Neste revisjon 
er planlagd i 2027. 

Norsk rødliste for naturtyper 2025 

Norsk rødliste for naturtyper er ei oversikt over naturtypar som står i fare for å gå tapt i Noreg. I Norsk rødliste 
for naturtyper 2025 er 386 naturtyper raudlista, og 201 naturtyper vurdert som truga i Noreg, fordelte på 

kategoriane «kritisk truet», «sterkt truet» og «sårbar». Kystlynghei, semi-naturleg eng og slåttemyr er mellom 
dei mest truga naturtypane i Noreg. Artsdatabanken utarbeider lista i samarbeid med fagekspertar frå ulike 
vitskaplege institusjonar. Lista blir oppdatert årleg. 

Fremmedartlista 2023 

Fremmedartlista er ei oversikt over framande artar i Noreg og kva økologisk risiko desse kan utgjere for 
naturmangfaldet. Artane vert klassifisert i ein av fem kategoriar: «Ingen kjent risiko (NK)», «lav risiko (LO)», 
«potensiell høy risiko (PH)», «høy risiko HI) og «svært høy risiko (SE).  

Fremmedartlista inneheld risikovurderingar av over 2300 framande artar. Når artene blir risikovurderte, er det 
særleg to faktorar som vert vurderte:  invasjonspotensialet til arten og den økologiske effekten arten har. Planter 
utgjer den største gruppa på fremmedartlista, og hagelupin og sitkagran er døme på artar med svært høg risiko. 
Artsdatabanken utarbeider lista i samarbeid med fagekspertar frå ulike vitskaplege institusjonar. Lista blir 
oppdatert årleg. 

Ein art blir rekna som framand dersom den har kome til eit område med hjelp frå menneske, og ikkje høyrer 
naturleg til der. 

3 Tema for planarbeidet           
3.1 Plandokumentet 

Kommunedelplan for naturmangfald er tenkt å bestå av ein kunnskapsdel og ein handlingsdel. Kunnskapsdelen 
skal samle eksisterande kunnskap om naturmangfaldet i kommunen i ei heilskapleg oversikt, og skal mellom 
anna vurdere truga naturtyper og artar som er truga, sårbare eller av anna forvaltningsmessig interesse. 
Denne delen vil og omfatte ei oversikt over framande artar med svært høg, høg og potensiell høg risiko.  

Mest mogleg av kunnskapsgrunnlaget skal systematiserast og presenterast i oversiktlege tabellar med 
tilhøyrande kart, så langt tematikken tillèt det. Kartfesting av data er viktig både for forvaltninga og for 
formidling til publikum. Saman vil dette bidra til å danne eit kunnskapsgrunnlag for både planlegging og 
saksbehandling i kommunen, og for innbyggjarane. Den samla oversikta over eksisterande kunnskap vil òg 
synleggjere eventuelle kunnskapshol. 

Kommunedelplan for naturmangfald vil i tillegg skildre dei viktigaste truslane mot naturmangfaldet i 
kommunen. Både små og store truslar kan kvar for seg eller i samspel føre til negative verknader for 
naturmangfaldet, og kunnskap om desse truslane er avgjerande for å kunne unngå eller motverke 
konsekvensane av dei. Som nevnt innleiingsvis kan aktuelle truslar vere knytte til arealbruksendringar, 
forureining, overhausting, klimaendringar eller spreiing av framande artar. 

3.2 Handlingsprogram med konkrete tiltak 

Kunnskapsdelen ligg til grunn for handlingsdelen i planen. Handlingsdelen skal innehalde 
aktuelle tiltak og føringar for framtidig forvaltning, peike ut særleg sårbare område, og synleggjere 
kunnskapshol der vidare kartlegging er naudsynt. Den skal og skildre tiltak for dei viktigaste 
satsingsområda og utfordringane for naturmangfaldet i kommunen. Handlingsdelen skal vera konkret og 
etterprøvbar. Tiltaka skal prioriterast og ha ei tidsramme for å sikre at politisk vedtak av planen blir 
forpliktande for prioritering av gjennomføring og finansiering. Konkrete tiltak som vert føreslegne i 
handlingsdelen vil verte følgt opp i kommunen si budsjettbehandling. 

Aktuelle tiltak i handlingsdelen kan til dømes vere: 

• Behov for vidare kartleggingar og utgreiingar 

• Behov for å utarbeide skjøtselsplanar for bestemte område eller naturtypar 
• Forslag til restaurering av område eller naturtypar 
• Gjennomgang av eldre arealplanar for å vurdere dei opp mot ny kunnskap (planvask) 
• Etablere og oppdatere naturrekneskap for å ha oversikt over inngrep og bevaring 
• Føreslå sikring av viktige område gjennom omsynsoner i kommuneplanen sin arealdel 
• Plan for fjerning av framande artar 
• Kompetanseheving blant politikarar og administrasjonen 
• Involvere innbyggjarar, grunneigarar og interesseorganisasjonar 
• Informasjon om korleis anbefalte og konkrete tiltak i handlingsdelen skal fylgjast opp 

3.3 Utgreiingsbehov  

Aukra kommune har fått tildelt 400 000 kroner i natursatsmidlar frå Miljødirektoratet i 2026. Dei tildelte 
midlane skal i hovudsak nyttast til å gjennomføre NIN-kartleggingar innanfor fire framtidige utbyggingsområde, 
der kommunen har vurdert at kunnskapsgrunnlaget om eksisterande naturmangfald er mangelfullt.  

På Gossen skal det gjennomførst NIN-kartlegging innanfor eit område for mulig framtidig golfbane (omr. 1), 
samt innanfor eit område avsett til næring i kommuneplanen sin arealdel 2016-2028 (omr. 4). 

I Julsundet skal det gjennomførast NIN-kartlegging innanfor eit område avsett til bustadføremål i 
kommuneplanens arealdel 2016-2026 (omr. 2), samt innanfor eit område for framtidig sambrukshus og 
bustadområde (omr. 3). 

NIN-kartlegginga skal gjennomførast etter Miljødirektoratet sine instruksar for slike kartleggingar, og skal i 
tillegg til naturtyper og artar, omfatte vurderingar knytt til myr og framande artar, inkludert forslag til 
avbøtande tiltak der det er aktuelt. 

NIN-kartlegging vart bestilt gjennom utlysing av ein avgrensa konkurranse på Mercell i april 2026, med 
tilbodsfrist i mai 2026. Naturrestaurering AS vart valt ut til å gjennomføre arbeidet.  

NIN-kartlegginga vart gjennomført sommaren 2026, og sluttrapport er avtalt levert i november 2026. Resultata 
frå kartleggingane vil bli tekne inn i kunnskapsdelen til kommunedelplanen for naturmangfald. Eventuelle 
avbøtande tiltak som vert tilrådd vil verte teke inn i handlingsdelen til kommunedelplanen for naturmangfald. 

Figur 4: Områder der det vart gjennomført NIN-kartlegging sommaren 2026. 

3.4 Kunnskapsgrunnlag 

Innhenting av nødvendig kunnskapsgrunnlag for utarbeiding av kommunedelplan for naturmangfald vil skje på 
fleire måtar: 

• Gjennomgang av tidlegare gjennomførte kartleggingar, skjøtselsplanar og liknande i kommunen 
• Gjennomføring av supplerande naturkartleggingar i kommunen 
• Bruk av kartbaserte verktøy som til dømes Naturbase, Artskart, Gislink, Kilden, Yggdrasil, Vannportalen, 

Vann-Nett og Hjorteviltregisteret 
• Innhenting av informasjon frå nettsider til offentleg mynde og relevante organisasjonar som til dømes 

fylkeskommunen, statsforvaltaren, Miljødirektoratet, NIBIO, SABIMA, NINA, Naturvernforbundet og 
Birdlife. 

• Bruk av tilgjengelege rettleiarar frå Miljødirektoratet 
• Bruk av tilgjengeleg informasjon frå Artsdatabanken, som til dømes rødliste for arter, rødliste for 

naturtyper og fremmedartlista 
• Merknader frå offentleg mynde, relevante interesseorganisasjonar, og relevante ressurspersonar i 

samband med medverkningsfasene i planarbeidet 
• Samarbeid med skulane i kommunen 
• Gjennom vedtekne arealplanar med omsynssoner og føringar  
• Gjennom utarbeiding av arealstrategiar, planvask, arealrekneskap og naturrekneskap i samband med 

rullering av kommuneplanen sin samfunnsdel og arealdel 

4 Medverknad             
4.1 Prosess for medverknad 

Det vil verte opna for medverknad i følgjande fasar i planarbeidet: 

• Ved melding om oppstart av planarbeidet og høyring av planprogrammet – merknadsfrist på åtte veker 
• Ved høyring og offentleg ettersyn av planforslaget – merknadsfrist på åtte veker 
• Etter utløpet av merknadsfristane vil merknadane bli oppsummerte og vurderte i eit eige 

merknadsskjema som blir lagt ved saka. 

Medverknad i planarbeidet er tenkt sikra gjennom: 

• Brev til offentleg mynde, relevante interesseorganisasjonar og relevante råd, lag og foreiningar med 
oppfordring til å kome med innspel til planarbeidet. 

• Brev til Aukra næringsforum med oppfordring til å kome med innspel til planarbeidet. 
• Brev til relevante næringsaktørar innan landbruk, fiskeri og havbruk med oppfordring til å kome med 

innspel til planarbeidet. 
• Kunngjering i lokalavisa (Romsdal Budstikke, Aukranytt) 
• Kunngjering på kommunen sine nettsider/planportal 
• Kunngjering på kommunens sine sosiale medium 
• Intern høyring i kommunen, i hovudsak til folkehelsekoordinator, kulturavdeling og  landbruksavdeling 
• Møter med offentleg mynde og relevante interesseorganisasjonar, råd, lag og foreninger  
• Møter med relevante ressurspersonar  
• Kommunen vil aktivt søkje innspel frå grunneigarar som forvaltar areal med kjende eller potensielle 

naturverdiar. 
• Lokale lag, foreiningar og kunnskapsmiljø med særskild kjennskap til natur, friluftsliv, kulturlandskap og 

artsmangfald vert inviterte til å bidra med lokalkunnskap og registreringar. 
• Det skal leggast til rette for at innbyggjarar kan melde inn observasjonar, naturverdiar, framande artar 

og andre relevante opplysningar gjennom planportalen, e-post, møte eller direkte kontakt med 
prosjektleiar. 

• Involvering av skulane/samarbeid med skulane gjennom informasjon om planarbeidet til lærar og 
elevar, og for å få deira hjelp til enkel registrering av til dømes framande artar, fugleartar, verdifulle 
naturområde i nærmiljøet, samt forsøpling og andre påverknader på naturen.  

• Ivaretaking av barn og unge sine interesser vert elles tenkt ivaretatt gjennom involvering av 
ungdomsrådet og barn og unges sin representant i plansaker 

Merknader til planarbeidet kan sendast på ulike måtar: 

• Gjennom kommunen sin planportal, og funksjonen «sei di meining» 
• Gjennom brev til Aukra kommune, Nyjordvegen 12, 6480 Aukra 
• Gjennom e-post til  post@aukra.kommune.no 

Kva vi ønskjer innspel om: 

• Ved høyring og offentleg ettersyn av planforslaget ønskjer vi merknader til det konkrete innhaldet i 
planforslaget 

• For å sikre eit godt kunnskapsgrunnlag ønskjer vi spesielt at relevante interesseorganisasjonar, 
innbyggjarane, og andre ressurspersonar kjem med innspel om naturmangfaldet i kommunen dersom 

dei meiner dei sit med oppdatert informasjon som kanskje ikkje er tilgjengeleg i offisielle kjelder. Dette 
gjeld og informasjon om framande artar, eller andre tilhøve som vert vurdert som relevante.  

• Vi legg særleg vekt på at det skal være lav terskel for å ta kontakt dersom nokon skulle site på  
informasjon som kan være av nytte for kommunen i det vidare arbeidet, ta gjerne kontakt på telefon 
eller e-post, eller stikk innom prosjektleiar for ein uformell prat, jf. kontaktinformasjonen på side 2 i 
dette planprogrammet.  

5 Framdrift  
5.1 Framdriftsplan 

Følgjande oversikt viser planlagt framdrift i planarbeidet: 

Aktivitet/oppgåve (Innledende fase) Tidshorisont 
Innsendt søknad om natursatsmidlar 
 

09. januar 2026 

Innvilga søknad om natursatsmidlar 
 

07. april 2026 

Bestilling av naturkartleggingar, tilbodsfrist 
 

21. april , 11. mai 2026 

Val av tilbydar for gjennomføring av naturkartleggingar 
 

Mai 2026 

Gjennomføring av naturkartleggingar, levering av sluttrapport 
 

Juli - september 2026, november 2026 

Aktivitet/oppgåve (planprosess) Tidshorisont 
Utarbeiding av planprogram Mai 2026 

 
Politisk handsaming i formannskapet 
- Vedtak om oppstart og høyring av planprogram 

08. juni 2026 

Melding om oppstart og høyring av planprogram 
 - merknadsfrist seks veker 

10. juni – 14.august 

Politisk handsaming i formannskapet/kommunestyret 
- Fastsetting av planprogram 

12. oktober og 15.oktober 2026 

Underveisrapportering til Miljødirektoratet 
 

September 2026 

Innhente informasjon frå tilgjengelege kjelder og gjennomførte 
naturkartleggingar, utarbeide planforslag 

Oktober 2026 – mars 2027 

Politisk handsaming i formannskapet 
- Vedtak om høyring og offentleg ettersyn av planforslaget 

Mars 2027 

Høyring og offentleg ettersyn av planforslaget  
- Merknadsfrist åtte veker 

Mars – mai 2027 

Møter med skule, relevante ressurspersonar, samt relevante 
organisasjonar, lag og foreiningar 

Mars – mai 2027 

Gjennomgang av innkomne merknadar etter høyring og offentleg 
ettersyn, og eventuelle justeringar av planforslaget 

Mai – juni 2027 

Politisk handsaming i formannskapet/kommunestyret 
- Vedtak av planforslaget, kunngjering av vedtak 

Juni - juli 2027 

Avslutning av prosjektet, sluttrapportering til Miljødirektoratet 
 

Juni 2027 

6 Kjelder 
Lovverk 

Plan- og bygningslova – kapittel 11. Kommuneplan 
https://lovdata.no/dokument/NL/lov/2008-06-27-71/KAPITTEL_2-4-2#%C2%A711-1 
 
Naturmangfaldlova – kapittel 1. Formål og virkeområde mv. 
https://lovdata.no/dokument/NL/lov/2009-06-19-100/KAPITTEL_1#KAPITTEL_1 

Internasjonale føringar 

FNs konvensjon om biologisk mangfald (Convention on Biological Diversity) 
https://fn.no/avtaler/miljoe-og-klima/konvensjon-om-biologisk-mangfold 
 
Naturavtalen (Kunming-Montreal Global Biodiversity Framework) 
https://fn.no/avtaler/miljoe-og-klima/fns-naturavtale 
 
FNs bærekraftsmål 
https://fn.no/om-fn/fns-baerekraftsmaal 

Nasjonale føringar 

St.meld. nr. 42 (2000-2001). Biologisk mangfald 
https://www.regjeringen.no/no/dokumenter/stmeld-nr-42-2000-2001-/id194978/ 

https://lovdata.no/dokument/NL/lov/2008-06-27-71/KAPITTEL_2-4-2#%C2%A711-1
https://lovdata.no/dokument/NL/lov/2009-06-19-100/KAPITTEL_1%23KAPITTEL_1
https://fn.no/avtaler/miljoe-og-klima/konvensjon-om-biologisk-mangfold
https://fn.no/avtaler/miljoe-og-klima/fns-naturavtale
https://fn.no/om-fn/fns-baerekraftsmaal
https://www.regjeringen.no/no/dokumenter/stmeld-nr-42-2000-2001-/id194978/

Meld. St. 14 (2015–2016). Natur for  livet - Norsk handlingsplan for naturmangfold 
https://www.regjeringen.no/no/dokumenter/meld.-st.-14-20152016/id2468099/ 
 
Meld. St. 35 (2023–2024). Bærekraftig bruk og bevaring av natur - Norsk handlingsplan for naturmangfold 
https://www.regjeringen.no/no/dokumenter/meld.-st.-35-20232024/id3054780/ 
 
Nasjonale forventninger til regional og kommunal planlegging 2023-2027 
https://www.regjeringen.no/no/dokumenter/nasjonale-forventninger-til-regional-og-kommunal-planlegging-
20232027/id2985764/ 

Regionale føringar 

Regional planstrategi 2025-2028 
https://mrfylke.no/tenester/plan-okonomi-og-statistikk/regional-planlegging/regional-planstrategi/ 
 
Fylkesplan for Møre og Romsdal 2025-2028 
https://mrfylke.no/tenester/plan-okonomi-og-statistikk/regional-planlegging/fylkesplan/ 
 
Fylkesstrategi for miljø, klima og energi 2023-2026 
https://pub.framsikt.net/plan/mrfk/plan-29a9fb57-ac45-49a4-959c-e6754201ee6a-24475/#/ 
 
Regional vassforvaltningsplan for Møre og Romsdal vassregion 2022 – 2027 
https://www.vannportalen.no/vannregioner/more-og-romsdal/plandokumenter/planperiode-2022---
2027/vassforvaltningsplan-tiltaksprogram-og-handlingsprogram-2022-2027/ 
 
Lokale føringar 

Kommuneplanen sin samfunnsdel – 2019-2030 
https://aukra.custompublish.com/kommuneplanen-sin-samfunnsdel.5880882-364954.html 
 
Kommuneplanen sin arealdel 2016 – 2028 
https://aukra.custompublish.com/kommuneplanen-sin-arealdel-2016-2028-melding-om-planvedtak.5985330-
364954.html 
 
Klima og miljøplan 2030 
https://aukra.custompublish.com/klima-og-miljoeplan-2030.5881930-364957.html 
 
Interkommunal sjøarealplan for Aukra og Hustadvika kommuner 
https://aukra.custompublish.com/interkommunal-sjoearealplan-for-aukra-og-hustadvika-kommunar-melding-
om-planvedtak.6732916-364954.html 

Nettbaserte rettleiarar og rapportar 

Miljødirektoratet – kommuneveilederen 
https://www.miljodirektoratet.no/kommuneveilederen/ 
 
Miljødirektoratet – natursats 
https://soknadssenter.miljodirektoratet.no/NatursatsSkjema/Startside/Index?id=70 

https://www.regjeringen.no/no/dokumenter/meld.-st.-14-20152016/id2468099/
https://www.regjeringen.no/no/dokumenter/meld.-st.-35-20232024/id3054780/
https://www.regjeringen.no/no/dokumenter/nasjonale-forventninger-til-regional-og-kommunal-planlegging-20232027/id2985764/
https://www.regjeringen.no/no/dokumenter/nasjonale-forventninger-til-regional-og-kommunal-planlegging-20232027/id2985764/
https://mrfylke.no/tenester/plan-okonomi-og-statistikk/regional-planlegging/regional-planstrategi/
https://mrfylke.no/tenester/plan-okonomi-og-statistikk/regional-planlegging/fylkesplan/
https://pub.framsikt.net/plan/mrfk/plan-29a9fb57-ac45-49a4-959c-e6754201ee6a-24475/#/
https://www.vannportalen.no/vannregioner/more-og-romsdal/plandokumenter/planperiode-2022---2027/vassforvaltningsplan-tiltaksprogram-og-handlingsprogram-2022-2027/
https://www.vannportalen.no/vannregioner/more-og-romsdal/plandokumenter/planperiode-2022---2027/vassforvaltningsplan-tiltaksprogram-og-handlingsprogram-2022-2027/
https://aukra.custompublish.com/kommuneplanen-sin-samfunnsdel.5880882-364954.html
https://aukra.custompublish.com/kommuneplanen-sin-arealdel-2016-2028-melding-om-planvedtak.5985330-364954.html
https://aukra.custompublish.com/kommuneplanen-sin-arealdel-2016-2028-melding-om-planvedtak.5985330-364954.html
https://aukra.custompublish.com/klima-og-miljoeplan-2030.5881930-364957.html
https://aukra.custompublish.com/interkommunal-sjoearealplan-for-aukra-og-hustadvika-kommunar-melding-om-planvedtak.6732916-364954.html
https://aukra.custompublish.com/interkommunal-sjoearealplan-for-aukra-og-hustadvika-kommunar-melding-om-planvedtak.6732916-364954.html
https://www.miljodirektoratet.no/kommuneveilederen/
https://soknadssenter.miljodirektoratet.no/NatursatsSkjema/Startside/Index?id=70

Regjeringen – planlegging etter plan- og bygningslova 
https://www.regjeringen.no/no/tema/plan-bygg-og-
eiendom/plan_bygningsloven/planlegging/veiledning/id2835782/ 
 
Norsk rødliste for arter 2021 
https://lister.artsdatabanken.no/rodlisteforarter/2021/ 
 
Norsk rødliste for naturtyper 2025 
https://lister.artsdatabanken.no/naturtyper/2025 
 
Fremmedartlista 2023 
https://lister.artsdatabanken.no/fremmedartslista/2023?TaxonRank=AssessedAtSameRank 

Nettsider til relevante organisasjonar 

NIBIO (Norsk institutt for bioøkonomi) 
https://www.nibio.no/ 
 
NINA (Norsk institutt for naturforskning) 
https://www.nina.no/ 
 
Sabima (Samarbeidsrådet for biologisk mangfold) 
https://www.sabima.no/ 
 
Naturvernforbundet 
https://naturvernforbundet.no/ 

Karttenester 

Gislink - Kartteneste drifta av fylkeskommunen og statsforvaltaren med ei mengde relevante temadata 
https://www.kartportal.no/ 
 
Naturbase - Kartteneste frå Miljødirektoratet med temadata knytt til natur og friluftsliv 
https://www.miljodirektoratet.no/tjenester/naturbase/ 
 
Artskart – kartteneste frå artsdatabanken med temadata knytt til artar 
https://artskart.artsdatabanken.no/ 
 
Kilden – Kartteneste fra NIBIO med temadata knytt til arealressursar og landbruk 
https://kilden.nibio.no/?zoom=0&x=284337.75&y=7219344&topic=arealinformasjon&bgLayer=graatone 
 
Yggdrasil – kartteneste frå fiskeridirektoratet med  temadata knytt til fiskeri, akvakultur mv. 
https://portal.fiskeridir.no/portal/apps/sites/#/yggdrasil 
 
Vann-Nett – kartteneste med informasjon om vassførekomstar og tilstand på desse 
https://vann-nett.no/waterbodies/map 
 

https://www.regjeringen.no/no/tema/plan-bygg-og-eiendom/plan_bygningsloven/planlegging/veiledning/id2835782/
https://www.regjeringen.no/no/tema/plan-bygg-og-eiendom/plan_bygningsloven/planlegging/veiledning/id2835782/
https://lister.artsdatabanken.no/rodlisteforarter/2021/
https://lister.artsdatabanken.no/naturtyper/2025
https://lister.artsdatabanken.no/fremmedartslista/2023?TaxonRank=AssessedAtSameRank
https://www.nibio.no/
https://www.nina.no/
https://www.sabima.no/
https://naturvernforbundet.no/
https://www.kartportal.no/
https://www.miljodirektoratet.no/tjenester/naturbase/
https://artskart.artsdatabanken.no/
https://kilden.nibio.no/?zoom=0&x=284337.75&y=7219344&topic=arealinformasjon&bgLayer=graatone
https://portal.fiskeridir.no/portal/apps/sites/#/yggdrasil
https://vann-nett.no/waterbodies/map

